
   
CYD-BWYLLGOR ARDAL O HARDDWCH NATURIOL EITHRIADOL 

BRYNIAU CLWYD A DYFFRYN DYFRDWY  
2 CHWEFROR 2018 

 
Cofnodion cyfarfod Cyd-bwyllgor Ardal o Harddwch Naturiol Eithriadol Bryniau 
Clwyd a Dyffryn Dyfrdwy a gynhaliwyd yn Neuadd y Sir, yr Wyddgrug ddydd 
Gwener, 2 Chwefror  2018 
 
YN BRESENNOL:   Y Cynghorydd Hugh Jones (Cadeirydd) (CBSW)  
Y Cynghorwyr:  Derek Butler (CSFf), David Kelly (CBSW), Carolyn Thomas 
(CSFf), Tony Thomas (CSDd) 
 

1 YMDDIHEURIADAU: Cynghorydd Julian Thompson-Hill (CSDd) 
 
HEFYD YN BRESENNOL: 
Andrew Farrow (Prif Swyddog Cynllunio a’r Amgylchedd CSFf), Rob Dingle, 
(Swyddog Llwybr Cenedlaethol Clawdd Offa), Martin Howarth (CBSW), Karen 
Holthofer (Swyddog Cyfathrebiadau AHNE),  Cynghorydd Colin Legg 
(Partneriaeth AHNE a CSFf), Ceri Lloyd (Swyddog Datblygiad Cynaliadwy 
AHNE) Paul Mitchell (Cyfoeth Naturiol Cymru), Helen Mrowiec (Uwch 
Swyddog Hamdden), Paula O’Hanlon (Uwch Swyddog Cyllid a Sicrwydd, 
CSDd), Martyn L Holland (Partneriaeth AHNE a CSDd), Huw Rees (CSDd), 
John Roberts (Partneriaeth AHNE a Chyfeillion AHNE), Paul Rowlinson 
(Cyfieithydd), Howard Sutcliffe (Rheolwr AHNE), David Shiel (Swyddog AHNE 
Cynorthwyol), Michael Skuse (Partneriaeth AHNE a Chyfeillion AHNE), 
Cynghorydd Owen Thomas (Partneriaeth AHNE a CSFf), Gary Williams 
(Pennaeth Gwasanaethau Cyfreithiol, AD a Democrataidd CSDd),  Gareth O 
Williams (Rheolwr Cyllid CSDd), Tom Woodall (Rheolwr Mynediad a'r 
Amgylchedd Naturiol, CSFf) ac Andy Worthington (Cadeirydd Partneriaeth 
AHNE). 
 
HEFYD YN BRESENNOL:   Swyddog Gwasanaethau Pwyllgor (Cyngor Sir y 
Fflint) 
 
 

2. DATGAN CYSYLLTIAD 
 

Ni chafwyd unrhyw ddatganiadau o gysylltiad  
 

3. MATERION BRYS   
 
 Ni chodwyd unrhyw faterion brys. 

 

 
4. COFNODION Y CYD-BWYLLGOR 
 
           Cyflwynwyd cofnodion cyfarfod y Cyd-bwyllgor a gynhaliwyd ar 17 Tachwedd 

2017. 
 



Cywirdeb 
 Eitem 13, tudalen 5, 'arwydd o barch' ddylai fod wedi'i nodi yn y frawddeg 

gyntaf.    
 
 Materion yn codi  
 Eitem 18, tudalen 6, cadarnhaodd y Cadeirydd ei fod wedi ysgrifennu at y 

Gweinidog yn amlinellu'r pryderon a godwyd ar ran Cyd-bwyllgor yr AHNE a’i 
fos yn disgwyl am ymateb. 

 
 Dywedodd Howard Sutcliffe y bydd Tom Woodall, Rheolwr Mynediad a’r 

Amgylchedd Naturiol CSFf, yn gweithio gyda'r AHNE i roi cyflwyniad am 
Gyfeillion Bryniau Clwyd i bwyllgor craffu yn Sir y Fflint. 

 
 Dywedodd Howard Sutcliffe y cafwyd cyfarfod adeiladol dros ben gyda 

Christine  Marsden, aelod newydd o’r Bartneriaeth AHNE a Swyddog 
Cynllunio’r AHNE, Tony Hughes er mwyn gwella dealltwriaeth rhwng 
Cynllunio a’r AHNE.   

 
PENDERFYNWYD: 
 
Cymeradwyo’r cofnodion fel cofnod cywir ac y dylai’r Cadeirydd yn eu llofnodi.  
 

5. CYFLWYNIAD DWY FFILM FER AM YR AHNE 
 

Cafwyd dau gyflwyniad gan Helen Mroweic, Uwch Swyddog Hamdden:                                       
 
Mewn ymateb i sylwadau gan y Cynghorydd Carolyn Thomas, mewn 
perthynas â chodi ymwybyddiaeth gyhoeddus o Barc Gwledig Loggerheads, 
dywedodd yr Uwch Swyddog Hamdden y byddai gwybodaeth am y parc a 
dolen gyswllt yn cael eu rhoi ar-lein.  Awgrymwyd y gellid hefyd defnyddio'r 
cyfryngau cymdeithasol i godi ymwybyddiaeth, gan enwi Facebook fel 
enghraifft, a chytunwyd â hynny.  Dywedodd y Cynghorydd Tony Thomas y 
dylid diolch i Katrina Day, y Swyddog Cerdded er Iechyd, a gofynnodd bod 
ystyriaeth yn cael ei roi i barhau i neilltuo cyllid ar gyfer y swydd hon. 
 
Diolchodd y Cadeirydd i Helen Mroweic am ei chyflwyniad a dymunodd yn 
dda iddi yn ei swydd newydd gyda Chyngor Sir y Fflint. 

 
 PENDERFYNWYD: 
 
 Nodi’r cyflwyniad. 

 
6. CYLLIDEB A SEFYLLFA ARIANNOL DERFYNOL Y CYD-BWYLLGOR 

2017/18   
 
 Cyflwynodd Rheolwr Cyllid CSDd adroddiad yn rhoi crynodeb o gyllideb 

refeniw'r AHNE ar gyfer 2017/18  - gweler atodiad 1 i'r adroddiad.  Dywedodd 
fod y sefyllfa ariannol derfynol ragamcannol ar hyn o bryd yn dangos 
gorwariant net o £7200 ac eglurodd pe bai’r sefyllfa yr un fath ar ddiwedd y 



flwyddyn ariannol yna y byddai’n rhaid ariannu’r diffyg o gronfa refeniw wrth 
gefn yr AHNE. 

 
 Cafwyd adroddiad gan Howard Sutcliffe ar wariant mewn perthynas â 

gweithwyr yn y cyfrif incwm a gwariant craidd ac ardal fel sydd wedi'u nodi yn 
yr atodiadau i'r adroddiad. 
 
Codwyd cwestiwn ynglŷn a chostau argraffu. Eglurodd David Shield  fod y 
costau hyn wedi codi yn sgil ailargraffu taflen yr AHNE.   
 
Dywedodd Cynghorwyr Carolyn Thomas a Hugh Jones nad oedd unrhyw 
newid yn y cyfraniadau tuag at gyllideb yr AHNE gan Gyngor Sir y Fflint na 
Chyngor Bwrdeistref Sirol Wrecsam yn 2018-19. 

 
7. STATWS AWYR DYWYLL 

 
Cyflwynodd David Shiel, Swyddog AHNE Cynorthwyol, adroddiad yn 
amlinellu’r broses a manteision gwneud cais am Ddynodiad Awyr Dywyll 
gyda’r Gymdeithas Awyr Dywyll Ryngwladol.   Dywedodd bod diogelu 
tywyllwch naturiol yn arwain at amrywiaeth o fanteision i’n hiechyd a’n lles, i 
fioamrywiaeth ac i'r sector busnes twristiaeth.   Eglurodd Mr Shiel bod angen 
penderfyniad ynghylch gwneud cais am gael dynodi Bryniau Clwyd a Dyffryn 
Dyfrdwy yn Gymuned Awyr Dywyll yn unol â diffiniad y Gymdeithas Awyr 
Dywyll Ryngwladol.  
 
Yn ystod trafodaethau ymatebodd swyddogion i'r sylwadau a'r pryderon a 
gafwyd ynglŷn â goleuadau stryd a chafwyd eglurhad gan David Shiel ar y 
cynllun goleuo strydoedd.   
 
Dywedodd y Cynghorydd David Kelly mai Cynghorau Cymuned sy’n gyfrifol 
am oleuadau stryd mewn llawer o ardaloedd a bod felly angen eu cynnwys yn 
y trafodaethau hyn.  Cyfeiriodd hefyd at yr angen i adnewyddu hen oleuadau 
mewn rhai ardaloedd.   
 
Dywedodd Howard Sutcliffe fod angen ystyried yr ardaloedd clustogi. 
 
Mewn ymateb i’r pryderon a’r sylwadau eglurodd David Shiel y siaradwyd â'r 
adran goleuo strydoedd a bod peth gwaith eisoes wedi’i wneud.  Roedd yn 
cydnabod yr angen i gynnwys Cynghorau Cymuned a dywedodd fod y 
Cynghorau’n dangos brwdfrydedd a bod sawl un yn awyddus i gynorthwyo â 
gweithgareddau monitro.  Roedd pencampwyr AHNE hefyd wedi eu penodi.  
 
Awgrymodd Howard Sutcliffe bod y Cynghorydd Carolyn Thomas o’r Cyd-
bwyllgor yn cydlynu cyfarfod ar gyfer Aelodau Arweiniol a swyddogion goleuo 
strydoedd y tri Awdurdod Lleol, gan mai hi yw’r aelod arweiniol ar y maes hwn 
yn Sir y Fflint. Byddai’r cyfarfod yn cael ei gefnogi gan David Shiel o'r Tîm 
AHNE. Cytunodd y Cynghorydd Carolyn Thomas y byddai'n cadeirio cyfarfod 
yn y dyfodol a dywedodd bod Cyngor Sir y Fflint yn gwneud cais ar gyfer 
goleuadau stryd newydd a'u bod wedi gofyn i Gynghorau Cymuned osod 
goleuadau 'meddal' yn lle'r rhai presennol. 



 
Soniodd Martyn Holland am y problemau sy'n codi o ganlyniad i oleuadau 
diogelwch.  Eglurodd Howard Sutcliffe bod goleuo’n cael ei ystyried gan 
Swyddog Cynllunio’r AHNE, Tony Hughes ar bob cais cynllunio newydd 
perthnasol.  Mewn ymateb i bryder a fynegodd Cynghorydd David Kelly  
mewn perthynas â throseddau cefn gwlad, dywedodd Howard Sutcliffe bod 
tystiolaeth nad yw troseddu'n cynyddu os nad oes goleuadau allanol. 

 
Awgrymodd y Cadeirydd y dylid trefnu gweithdy ac y dylid estyn gwahoddiad i 
Gynghorau Cymuned fynychu.  

 
 PENDERFYNWYD: 
 

Y dylid gwneud cais am gael dynodi Bryniau Clwyd a Dyffryn Dyfrdwy yn 
Gymuned Awyr Dywyll fel y’i diffinnir gan y Gymdeithas Awyr Dywyll 
Ryngwladol. 

 
8. LLWYBR CENEDLAETHOL CLAWDD OFFA 

 
Rhoddodd Rob Dingle, Swyddog Llwybr Cenedlaethol Clawdd Offa, 
gyflwyniad ar y llwybr.  
Gofynnodd y Cynghorydd Carolyn Thomas a oedd mannau i aros ar hyd y 
llwybr a dywedodd Mr. Dingle bod sawl cyfleuster gwely a brecwast a maes 
gwersylla ar gael. 

 
Yn ystod y trafodaethau ymatebodd Mr Dingle i’r cwestiynau a godwyd gan y 
Cynghorydd Derek Butler ynglŷn â llwybrau cyswllt Cymru. 

 
Eglurodd Mr Dingle bod arolwg o Glawdd Offa wedi ei gynnal a bod y 
posibilrwydd o gael arian gan CADW a Historical England ar gyfer gwaith 
cadwraeth yn cael ei ystyried.   Yn ychwanegol mae cais am arian loteri’n cael 
ei gynllunio ar gyfer adfer cofadeiladau. 

 
Diolchodd y Cadeirydd i Mr Dingle am ei gyflwyniad manwl. 

  
PENDERFYNWYD: 

 
 Nodi’r cyflwyniad. 

 
9. GRANTIAU A CHEISIADAU 

 
Cafwyd adroddiad ar lafar gan Howard Sutcliffe, Rheolwr yr AHNE, ar y 
grantiau canlynol gan Lywodraeth Cymru (LlC) a’r ceisiadau i Gyfoeth Naturiol 
Cymru.  Dywedodd y cafwyd £45K gan Lywodraeth Cymru.  Roedd cyllid 
rhaglen tair blynedd ar gyfer yr AHNE hefyd yn cael ei geisio gan Gyfoeth 
Naturiol Cymru, ynghyd a thri chais i’w rownd cyllido diweddaraf.   
 
Prosiectau Arbennig AHNE 
 
Cyllid LlC 



 £10k Awyr Dywyll wedi’i gadarnhau 

 £5K cryfhau rheolaeth AHNE/Safle Treftadaeth y Byd wedi’i gadarnhau 

 24K arwyddion trothwy AHNE yn aros am gymeradwyaeth gweinidogol 

  £6K  llwybr clincer yn aros am gymeradwyaeth Gweinidogol   

  
Cyllid Cystadleuol CNC 

 Cais Cyfatebol OPL wedi’i gyflwyno 

 Cais Cerdded Iach i mewn 

 Cais Cenedlaethol DL i mewn 

 Cais Morol (er gwybodaeth yn unig) 
 

 10. DIWEDDARIAD AR Y CANLLAWIAU CYNLLUNIO ATODOD 
 
Rhoddodd Howard Sutcliffe, Rheolwr yr AHNE adroddiad  llafar ar Ganllawiau 
Cynllunio Atodol Drafft yr AHNE a chyfeiriodd at y prif bwyntiau canlynol: 
 

 Bod CSFf yn llunio Adroddiad ar yr ymgynghoriad ar y Canllawiau 
Cynllunio Atodol a fydd yn cael ei ddosbarthu a’i drafod gan 
swyddogion. 

 

 Bod angen i bob Awdurdod fabwysiadu’r Canllawiau Cynllunio Atodol 
yn ffurfiol yn dilyn yr ymgynghoriad presennol. 
 

 Y bydd Cyngor Sir y Fflint yn mynd â’r Canllawiau Cynllunio Atodol yn 
ôl i’r Cabinet ym mis Mawrth 2018 ac y bydd Cyngor Bwrdeistref Sirol 
Wrecsam a Chyngor Sir Ddinbych yn gwneud yr un fath.   
  

11. RHAGLEN GWAITH I’R DYFODOL 
 
 Cyflwynodd Mr. Howard Sutcliffe y Rhaglen Gwaith i’r Dyfodol a rhoddodd 

wybodaeth ar y prif eitemau a restrwyd ar gyfer eu hystyried fel yr oeddent i’w 
gweld yn y Rhaglen ynghlwm wrth yr adroddiad.  

 
Cyfeiriodd y Cadeirydd at y mater o sbwriel yn cael ei adael ar ochrau’r ffyrdd 
a nododd yr A483 drwy Gyngor Bwrdeistref Sirol Conwy fel enghraifft (er bod 
hyn y tu allan i’r AHNE).  Nododd nad oedd yr asiantaeth cefnffyrdd wedi rhoi 
sylw i’r mater. Dywedodd Cynghorydd Derek Butler nad oedd unrhyw gyllid ar 
gael i ddatrys y broblem sbwriel. Cynigiodd y Cynghorydd Carolyn Thomas 
bod y Cadeirydd yn ysgrifennu at y Gweinidog i ofyn pa mor aml y mae 
sbwriel yn cael ei glirio oddi ar y tair cefnffordd yn yr AHNE (yr A55, A494 a’r 
A5) a chytunwyd â hynny.      

 
PENDERFYNWYD: 
 
(a)  Y dylid nodi’r Rhaglen Gwaith i’r Dyfodol; a  
 
(b) Bod y Cadeirydd yn ysgrifennu at y Gweinidog ar ran Cyd-bwyllgor yr 

AHNE i fynegi pryderon ynglŷn a’r broblem o sbwriel ar ochr y ffordd.     



 
 
 

12. DIWEDDARIAD STAFFIO   
 

Dywedodd Mr Howard Sutcliffe wrth yr aelodau y bydd Helen Mroweic, Uwch 
Swyddog Hamdden, yn cychwyn mewn swydd newydd gyda Chyngor Sir y 
Fflint.  Mynegodd ei ddiolch iddi hi ar ran y Cyd-bwyllgor am ei holl waith caled 
a’i hymrwymiad. Diolchodd yr aelodau hefyd i Helen gan ddymuno’n dda iddi 
hi ar gyfer y dyfodol. 

 
13. DYDDIADAU CYFARFODYDD Y DYFODOL   
 
 Dydd Gwener, 22 Mehefin     2018, 10.00 am 
 Dydd Gwener, 23 Tachwedd 2018, 10.00 am 
 Dydd Gwener,   8 Mawrth      2019, 10.00 am 
 Dydd Gwener, 21 Mehefin     2019, 10.00 am 
 Dydd Gwener, 22 Tachwedd  2019, 10.00 am 

 
 

 
 (Dechreuodd y cyfarfod am 10.00am a daeth i ben am 11.58am) 
 
 


